Sae Will We Yet 





(By Walter Watson)
Sit doon here my cronies an gie us yer craic

Let the wind tak the cares o this life on its back

Oor herts tae despondency we never will submit

For we’ve ayeways been provided for an sae will we yet

An sae will we yet, an sae will we yet

We’ve ayeways been provided for an sae will we yet

Come bring us a tankard o nappy broon ale

It’ll comfort our herts an enliven the tale

We’ll aye be the merrier the langer that we sit

For we’ve drank the gather monies the time an sae will we yet

An sae will we yet, an sae will we yet

We’ve drank the gather monies the time an sae will we yet

Success ate the fairmer an prosper his ploo

Rewarding his eident toil, all the year through

His seed time an harvest we ever did get

We’ve lippen’d aye tae providence an sae will we yet

An sae will we yet, an sae will we yet

We’ve lippen’d aye tae providence an sae will we yet

So let the gless tak its coorse an gae merrily roon

For the sun it shall rise though the moon has gaen doon

An though the hoose be rennin roon aboot, its time enough tae flit

When we fell we aye got up again an sae will we yet

An sae will we yet, an sae will we yet

When we fell we aye got up again an sae will we yet

